
KAPITULU 9

Reformador husi Suisa

ha hili instrumentu sira atu reforma igreja, ita haree Maromak nia

planu hanesan ho planu ba harii igreja. Mestre husi lalehan liu
de'it ema boot sira iha rai, ema ho titulu no riku, ne'ebé baibain simu
hahi no onra hanesan povu nia lider. Sira foti-an no fiar an tebes ba
sira-nia superioridade ne'ebé sira gaba, to'o sira labele hetan forma
atu sente laran-di'ak ba sira-nia maluk ema no atu sai servisu-maluk
ho Ema ki'ik husi Nazaré. Bolu ne'e hato'o ba peskador sira husi
Galileia, ne'ebé la eskola no servisu todan: “Mai tuir Ha'u, no Ha'u sei
halo imi sai peskador ba ema” Mateus 4:19. Dixipulu sira ne'e ema
ki'ikk no prontu atu aprende. Sira hetan influénsia uitoan liu husi
hanorin falsu iha sira-nia tempu, Kristu bele hanorin no prepara sira
di'ak liu tan ba Ninia servisu. Nune'e mos iha Reforma Boot nia
tempu. Reformadoér prinsipal sira mai husi moris kiik—ema sira
ne'ebé, iha sira-nia tempu, livre liu husi orgullu tanba kargu no husi
fanatizmu no amu-lulik sira-nia bosok nia influénsia. Maromak nia
planu mak atu uza instrumentu ki'ik sira atu hetan rezultadu boot.
Nune'e gloria sei la f6 ba ema, maibé ba Nia ne'ebé servisu liuhusi sira
atu hakarak no halo tuir Ninia hakarak di'ak rasik.

Semana balu hafoin Luther moris iha mineiru ida nia uma ki'ik iha
Saxonia, Ulric Zwingli moris iha animal-atan ida nia uma ki'ik iha foho
Alpes nia klaran. Zwingli nia ambiente iha ninia labarik-tempu, no
ninia edukasaun uluk, prepara nia ba ninia misaun iha futuru. Nia
boot iha natureza nia fatin boot, furak, no hamta'uk sira, no tanba

ne'e sedu kedas ninia hanoin hetan sentidu kona-ba Maromak nia
boot, podér, no majestade. Istoria kona-ba hahalok aten-brani sira
ne'ebé akontese iha ninia foho moris-fatin halakan ninia mehi joven
nian. No iha ninia av6-feto devotu nia sorin, nia rona istoéria Biblia
uitoan no folin-boot ne'ebé avo hili husi igreja nia lenda no tradisaun
sira. Ho interese maka'as nia rona kona-ba patriarka no profeta sira-
nia hahalok boot, kona-ba bibi-atan sira ne'ebé hein sira-nia bibi iha
Palestina nia foho sira, iha ne'ebé anju sira ko'alia ho sira, kona-ba
Labarik husi Belém no Ema husi Kalvari.

Hanesan John Luther, Zwingli nia aman hakarak ninia oan-mane
hetan edukasaun, no sedu kedas sira haruka labarik ne'e sai husi ninia
vale moris-fatin. Ninia hanoin dezenvolve lalais, no la kleur mosu
kestaun atu buka mestre ne'ebé kompetente atu hanorin nia. Tha
idade tinan sanulu-resin-tolu nia ba Berna, ne'ebé iha tempu ne'e iha
eskola ne'ebé famozu liu iha Suisa. Maibé iha ne'e mosu perigu ida
ne'ebé ameasa atu estraga ninia moris nia esperansa. Frade sira halo
esforsu maka'as atu dada nia tama ba mosteiru. Monje Dominikanu
no Franciskanu sira kompete malu atu hetan povu nia apoiu. Sira
buka hetan ida ne'e liuhusi dekorasaun nabilan iha sira-nia igreja,
sira-nia serimoénia boot no luxu, no relikia famozu no imajen sira
ne'ebé ema dehan halo milagre.

Dominikanu sira iha Berna haree katak se sira bele manan eskolar
joven no talentozu ne'e, sira sei hetan lukru no onra. Ninia idade
joven tebes, ninia kbiit natural hanesan orador no hakerek-na'in, no
ninia talentu ba muazika no poezia, sei iha efeitu liu duké sira-nia luxu
no aparénsia hotu, atu dada povu ba sira-nia servisu relijiozu no
aumenta sira-nia orden nia rendimentu. Ho bosok no lia-midar sira
buka atu dada Zwingli tama ba sira-nia konventu. Luther, bainhira nia
sei estudante iha eskola, taka ninia an iha konventu nia kuartu ki'ik
ida, no nia sei lakon ba mundu se Maromak nia providénsia la hasai
nia. Maromak la husik Zwingli hasoru perigu hanesan ne'e. Liuhusi

providénsia ninia aman simu informasaun kona-ba frade sira-nia
planu. Nia la iha intensaun atu husik ninia oan-mane tuir monje sira-
nia moris baruk-ten no la iha folin. Nia haree katak ninia oan nia
utilidade iha futuru iha perigu, no haruka nia fila ba uma lalais.

Nia halo tuir mandatu ne'e; maibé joven ne'e labele kontente kleur
iha ninia vale moris-fatin, no la kleur nia kontinua fali ninia estudu,
no hafoin tempu balu nia ba Basileia. Iha ne'e mak Zwingli rona ba
dala wuluk evanjelhu kona-ba Maromak nia grasa gratuitu.
Wittembach, mestre ida ba lian antigu sira, bainhira estuda lian
Gregu no Ebraiku, hetan dalan ba Eskritura Santu, no nune'e
Maromak nia naroman nia raiu sira nabilan ba estudante sira ne'ebé
nia hanorin nia hanoin. Nia deklara katak iha lia-loos ida ne'ebé tuan
liu, no ho folin boot liu tebes, duké teoria sira ne'ebé teodlogu
eskolastiku no filézofu sira hanorin. Lia-loos tuan ne'e mak katak
Kristu nia mate mak folin mesak ne'ebé selu atu hasai ema sala-na'in
livre. Ba Zwingli liafuan sira ne'e hanesan naroman nia raiu primeiru
ne'ebé mosu molok loro-matan sa'e.

La kleur sira bolu Zwingli husi Basileia atu haht ninia servisu ba
moris tomak. Ninia fatin servisu primeiru mak iha pardquia ida iha
foho Alpes, la dook husi ninia vale moris-fatin. Hafoin simu
ordenasaun hanesan amu-lulik, nia “entrega an ho ninia klamar
tomak atu buka Maromak nia lia-loos; tanba nia hatene di'ak,” dehan
reformador maluk ida, “oinsa barak mak ema ida tenke hatene, ne'ebé
Kristu entrega Ninia bibi-lubun ba nia”’—Wylie, b. 8, ch. 5. Liu nia
buka Eskritura, liu tan mosu moos diferensa entre ninia lia-loos sira
no Roma nia erezia sira. Nia hattin an ba Biblia hanesan Maromak nia
liafuan, ukun-fuan mesak ne'ebé natoon no la sala. Nia haree katak
Biblia tenke esplika nia an rasik. Nia la brani atu koko esplika
Eskritura atu apoia teoria ka doutrina ida ne'ebé ema hanoin uluk
ona, maibé nia hanoin katak ninia knaar mak atu aprende saida mak
Biblia hanorin direitamente no moos. Nia buka atu uza ajuda hotu atu

hetan komprensaun kompletu no loos kona-ba ninia signifikadu, no
nia husu Espiritu Santu nia ajuda, ne'ebé, nia deklara, sei hatudu
signifikadu ne'e ba ema hotu ne'ebé buka ho laran-loos no ho
orasaun.

“Eskritura,” Zwingli dehan, “mai husi Maromak, la'6s husi ema, no
Maromak ne'ebé f6 naroman sei halo 6 komprende katak liafuan ne'e
mai husi Maromak. Maromak nia liafuan ... labele falla; nia nabilan, nia
hanorin nia an rasik, nia hatudu nia an rasik, nia f6 naroman ba
klamar ho salvasaun no grasa hotu, konsola klamar iha Maromak,
hatin klamar, to'o klamar lakon no moés husik nia an rasik, no hako'ak
Maromak” Zwingli rasik prova ona katak liafuan sira ne'e loos.
Bainhira ko'alia kona-ba ninia esperiénsia iha tempu ne'e, depois nia
hakerek: “Bainhira .. ha'u haht entrega ha'u-nia an tomak ba
Eskritura Santu, filozofia no teolojia (eskolastika) sempre lori fali
argumentu sira mai ha'u. Ikus mai ha'u to'o iha ne'e, ha'u hanoin, ‘O
tenke husik buat hotu ne'e, no aprende Maromak nia signifikadu ho
moos husi Ninia liafuan simples rasik! Depois ha'u haht husu
Maromak ba Ninia naroman, no Eskritura hah sai fasil liu tebes ba
ha'u”—Ibid., b. 8, ch. 6.

Doutrina ne'ebé Zwingli hanorin la mai husi Luther. Ne'e Kristu nia
doutrina. “Se Luther hanorin Kristu,” Reformado6r husi Suisa dehan,
“nia halo buat ne'ebé ha'u halo hela. Ema sira ne'ebé nia lori ona ba
Kristu barak liu duké sira ne'ebé ha'u lori. Maibé ida ne'e Ia
importante. Ha'u sei la lori naran seluk, s6 Kristu nia naran, ne'ebé
ha'u mak Ninia soldadu, no ne'ebé mesak mak ha'u-nia Xefe. Ha'u
nunka hakerek liafuan ida ba Luther, no Luther moés nunka hakerek
ba ha'u. No tanba sa? ... Atu hatudu oinsa Maromak nia Espiritu iha
unidade ho Nia an rasik, tanba ami na'in-rua, la halo akordu subar
ida, hanorin Kristu nia doutrina hanesan malu tebes”’—D’Aubigne, b.
8,ch. 9.

Tha tinan 1516 sira konvida Zwingli atu sai pregadér iha konventu
iha Einsiedeln. Iha ne'e nia sei haree besik liu Roma nia korrupsaun
sira no sei fo influénsia hanesan Reformadoér ne'ebé ema sei sente
dook liu ninia foho Alpes moris-fatin. Tha Einsiedeln nia atrasaun
prinsipal sira ida mak Virjen (Maria) nia imajen ida ne'ebé ema dehan
iha podér atu halo milagre. Tha konventu nia odamatan leten iha
hakerek ida: “Iha ne'e ema bele hetan perdaun kompletu ba sala
sira”—Ibid., b. 8, ch. 5. Peregrinu sira (ema ne'ebé la'o dook ba fatin
santu) mai iha tempu hotu ba Virjen nia santuariu; maibé iha festa
boot tinan-tinan ba santuariu nia konsagrasaun, ema lubun boot mai
husi Suisa nia parte hotu, no moés husi Fransa no Alemana. Zwingli,
ne'ebé laran-susar tebes haree buat ne'e, uza oportunidade ne'e atu
proklama liberdade liuhusi evanjelhu ba superstisaun nia atan sira
ne'e.

“Keta hanoin,” nia dehan, “katak Maromak iha templu ida ne'e liu
duké iha kriasaun nia parte seluk. Imi hela iha rai saida de'it,
Maromak iha imi-nia besik, no rona imi.... Hahalok sira ne'ebé la iha
folin, peregrinasaun dook sira, oferta sira, imajen sira, bolu Virjen ka
santu sira, bele hetan Maromak nia grasa ba imi ka? ... Liafuan barak
ne'ebé ita uza iha ita-nia orasaun iha folin saida? Kapus ida ne'ebé
nabilan, ulun ne'ebé kuru fuuk to'o moos, roupa naruk ne'ebé tun to'o
rai, ka sapatu ho borda osan-mean, iha kbiit saida? ... Maromak haree
ba laran, no ita-nia laran dook husi Nia” “Kristu,” nia dehan, “ne'ebé
oferese tiha ona dala ida iha kruz, mak sakrifisiu no vitima, ne'ebé
selu tiha ona ba fiar-na'in sira-nia sala ba rohan-laek”—Ibid., b. 8, ch.
5.

Ba ema barak ne'ebé rona, hanorin sira ne'e la di'ak ba sira. Ne'e
halo sira laran-monu maka'as bainhira rona katak sira-nia viajen
ne'ebé todan ne'e la iha folin. Perdaun ne'ebé Kristu oferese gratuitu
ba sira, sira labele komprende. Sira kontente ho dalan tuan ba lalehan
ne'ebé Roma marka ona ba sira. Sira ta'uk atu sente konfuzaun

bainhira buka buat ida ne'ebé di‘ak liu. Fasil liu ba sira atu entrega
sira-nia salvasaun ba amu-lulik sira no Papa duké buka laran ne'ebé
moos.

Maibé grupu seluk simu ho ksolok notisia kona-ba redensaun
liuhusi Kristu. Hahalok relijiozu sira ne'ebé Roma haruka la lori dame
ba sira-nia klamar, no ho fiar sira simu Salvador nia raan hanesan
sira-nia propisiasaun (sakrifisiu ne'ebé hamoos sala). Sira ne'e fila ba
sira-nia uma atu hatudu ba ema seluk naroman folin-boot ne'ebé sira
simu. Nune'e lia-loos to'o husi knua ida ba knua seluk, husi vila ida ba
vila seluk, no peregrinu sira ne'ebé mai ba Virjen nia santuariu sai
menus tebes. Oferta sira menus, no tanba ne'e Zwingli nia salariu
mos menus, tanba ninia salariu mai husi oferta sira ne'e. Maibé ida
ne'e halo nia ksolok de'it, tanba nia haree katak fanatizmu no
superstisaun nia podér komesa tohar.

Igreja nia autoridade sira la matan-delek ba servisu ne'ebé Zwingli
halo hela; maibé ba tempu ne'e sira la tama atu hapara. Ho esperansa
katak sira sei bele manan nia ba sira-nia parte, sira buka atu dada nia
ho lia-midar; no iha tempu ne'e lia-loos kaer metin liu tan povu nia
laran.

Zwingli nia servisu iha Einsiedeln prepara nia ba kampu boot liu,
no la kleur nia sei tama ba ne'eba. Hafoin tinan tolu iha ne'e, sira bolu
nia ba knaar pregadér iha katedral iha Zurique. Tha tempu ne'e
Zurique mak sidade importante liu iha konfederasaun Suisa, no
influénsia ne'ebé sai husi ne'e ema sei sente iha fatin barak. Maibé
ema igreja nian sira ne'ebé konvida nia mai Zurique hakarak prevene
buat foun ruma, no tanba ne'e sira haht hanorin nia kona-ba ninia
knaar sira.

“O sei halo esforsu hotu” sira dehan, “atu halibur kabidu (amu-
lulik katedral nian sira-nia grupu) nia rendimentu sira, la haluha ida
ki'ik liu. O sei hamotiva fiar-na'in sira, iha pulpitu no iha konfisaun,
atu selu dizimu no taxa hotu, no atu hatudu liuhusi sira-nia oferta

katak sira hadomi igreja. O sei halo esforsu atu aumenta rendimentu
ne'ebé mai husi ema moras, husi misa, no jeralmente husi igreja nia
ordenansa hotu”” “Kona-ba f6 sakramentu sira, prega, no tau matan
ba bibi-lubun,” ninia mestre sira aumenta, “ne'e moés kapelaun nia
knaar. Maibé ba buat sira ne'e 6 bele uza ema seluk atu troka 0, liuliu
iha prega. O tenke f6 sakramentu sira de'it ba ema boot sira, no de'it
bainhira sira bolu 6; 6 la bele f6 ba ema hotu sein haree ema nia
pozisaun”—Ibid., b. 8, ch. 6.

Zwingli rona nonok de'it ba knaar ne'e, no hodi hatan, hafoin
hato'o obrigadu ba onra atu hetan bolu ba fatin importante ne'e, nia
esplika dalan ne'ebé nia hakarak tuir. “Kristu nia moris,” nia dehan,
“subar kleur liu ona husi povu. Ha'u sei prega kona-ba Evanjelhu Sao
Mateus tomalk, ... foti de'it husi Eskritura nia bee-matan sira, haree
ninia kle'an, kompara pasajen ida ho seluk, no buka komprensaun
liuhusi orasaun ne'ebé la para no ho laran tomak. Ba Maromak nia
gloria, ba hahi Ninia Oan mesak, ba klamar sira-nia salvasaun loloos,
no ba harii sira iha fiar loos, mak ha'u sei konsagra ha'u-nia
ministériu”—Ibid., b. 8, ch. 6. Maske amu-lulik balu la konkorda ho
ninia planu, no buka atu halo nia husik planu ne'e, Zwingli hamri'ik
metin. Nia deklara katak nia la atu lori métodu foun ida, maibé
métodu tuan ne'ebé igreja uza iha tempu uluk ne'ebé moos liu.

Ema haht ona iha interese ba lia-loos sira ne'ebé nia hanorin; no
povu mai barak tebes atu rona ninia prega. Ema barak ne'ebé kleur
ona la mai servisu relijiozu, iha mos ninia rona-na'in sira nia leet. Nia
haht ninia ministériu ho loke Evanjelhu sira no lee no esplika ba ninia
rona-na'in sira istoria inspiradu kona-ba Kristu nia moris, hanorin, no
mate. Tha ne'e, hanesan iha Einsiedeln, nia hatudu Maromak nia
liafuan hanesan autoridade mesak ne'ebé la sala no Kristu nia mate
hanesan sakrifisiu kompletu mesak. “Ba Kristu mak,” nia dehan, “ha'u
hakarak lori imi—ba Kristu, salvasaun nia bee-matan loloos.’—Ibid., b.
8, ch. 6. Povu husi klase hotu halibur iha pregador nia besik, husi

estadista no eskolar sira to'o artezaun no agrikultér sira. Ho interese
kle'an sira rona ninia liafuan. Nia la'ds de'it proklama salvasaun
gratuitu nia oferta, maibé nia mos repreende ho la ta'uk tempu ne'e
nia hahalok aat no korrupsaun sira. Ema barak fila husi katedral no
hahi Maromak. “Mane ida ne'e] sira dehan, “mak lia-loos nia
pregador. Nia sei sai ita-nia Moisés, atu lori ita sai husi nakukun Ejitu
nian ne'e”’—Ibid., b. 8, ch. 6.

Maibé maske iha haht ema simu ninia servisu ho entuziazmu
boot, hafoin tempu balu mosu opozisaun. Monje sira halo esforsu atu
hapara ninia servisu no kondena ninia hanorin. Ema barak ataka nia
ho lia-hamnasa no hamoe; seluk fali uza hahalok la hatene moe no
ameasa. Maibé Zwingli tahan buat hotu ho pasiénsia, hodi dehan: “Se
ita hakarak manan ema aat sira ba Jesus Kristu, ita tenke taka ita-nia
matan ba buat barak”—Ibid., b. 8, ch. 6.

Iha tempu ne'e mosu meiu foun ida atu haburas reforma nia
servisu. Fiar reformadu nia belun ida iha Basileia haruka ema ida
naran Lucian ba Zurique ho Luther nia hakerek balu, no sujere katak
fa'an livru sira ne'e bele sai meiu maka'as ida atu fahe naroman. “Buka
hatene,” nia hakerek ba Zwingli, “se mane ne'e iha matenek no kbiit
natoon; se nune'e, husik nia lori Luther nia livru sira husi sidade ida
ba sidade seluk, husi vila ida ba vila seluk, husi knua ida ba knua
seluk, no moés husi uma ida ba uma seluk, iha Suisa nia ema sira-nia
leet, liuliu ninia esplikasaun kona-ba Na'i nia Orasaun ne'ebé nia
hakerek ba ema leigu (ema baibain, la'és amu-lulik). Liu ema hatene
livru sira ne'e, liu tan ema mak sei sosa’—Ibid., b. 8, ch. 6. Nune'e
naroman hetan dalan tama.

Tha tempu ne'ebé Maromak prepara atu tohar ignoransia no
superstisaun nia korrente sira, iha tempu ne'e duni mak Satanas
servisu ho podér boot liu atu falun ema iha nakukun no atu kesi sira-
nia korrente metin liu tan. Bainhira ema hamri‘ik iha rai oioin atu
hatudu ba povu perdaun no justifikasaun liuhusi Kristu nia raan,

Roma ho forsa foun loke ninia merkadu iha mundu kristaun tomak,
oferese perdaun ba osan.

Sala ida-idak iha ninia folin, no ema hetan lisensa livre atu halo
krime se igreja nia kofre nafatin nakonu. Nune'e movimentu rua la'o
ba oin,—ida oferese perdaun ba sala ho osan, ida seluk perdaun
liuhusi Kristu,—Roma f6 lisensa ba sala no halo ida ne'e sai ninia
rendimentu nia fonte; Reformador sira kondena sala no hatudu Kristu
hanesan propisiasaun no Ida ne'ebé hasai ema livre.

Iha Alemana sira entrega fa'an induljénsia ba frade Dominikanu
sira, no Tetzel, ne'ebé famozu ho naran aat, mak lidera. Iha Suisa sira
tau komérsiu ne'e iha Franciskanu sira-nia liman, iha Samson nia
ukun, monje Italianu ida. Samson halo ona servisu di'ak ba igreja,
tanba nia halibur ona osan barak tebes husi Alemana no Suisa atu
enche Papa nia kofre. Agora nia la'o iha Suisa tomak, dada ema lubun
boot, na'ok agrikultor kiak sira-nia osan uitoan ne'ebé sira hetan husi
servisu, no ezije prezente riku husi ema riku sira. Maibé reforma nia
influénsia hah1 ona hatudu nia an, hamenus komérsiu ne'e, maske la
bele hapara. Zwingli sei iha Einsiedeln bainhira Samson, la kleur
hafoin tama Suisa, to'o ho ninia sasan iha vila ida besik. Bainhira
hatene kona-ba ninia misaun, Reformador kedas sai atu hasoru nia.
Sira na'in-rua la hasoru malu, maibé Zwingli susesu tebes atu hatudu
frade nia bosok sira, to'o frade tenke sai ba fatin seluk.

Tha Zurique, Zwingli prega ho laran-manas hasoru ema sira ne'ebé
fa'an perdaun; no bainhira Samson besik ba fatin ne'e, konsellu nia
mensajeiru ida hasoru nia, ho avizu katak sira hein nia atu liu de'it.
Ikus mai nia hetan dalan tama liuhusi estratéjia bosok ida, maibé sira
haruka nia sai sein fa'an perdaun ida, no la kleur hafoin ne'e nia sai
husi Suisa.

Reforma hetan forsa boot bainhira praga (moras ne'ebé hada'et
lalais), ka Mate Boot, mosu no fakar iha Suisa iha tinan 1519. Bainhira
ema hasoru oin-ba-oin ho ida ne'ebé halakon, ema barak sente oinsa

178



mamuk no la iha folin perdaun sira ne'ebé sira foin sosa; no sira
hakarak tebes hetan fundasaun ne'ebé metin liu ba sira-nia fiar. Iha
Zurique Zwingli mos hetan moras ne'e; nia monu to'o kraik tebes, to'o
ema lakon esperansa hotu katak nia sei di'ak fali, no rumoér kona-ba
ninia mate fahe iha fatin barak. Iha oras susar ne'e ninia esperansa no
aten-brani la nakdoko. Nia haree ho fiar ba Kalvari nia kruz, fiar ba
propisiasaun ne'ebé natoon tebes ba sala. Bainhira nia fila husi mate
nia odamatan, nia fila atu prega evanjelhu ho laran-manas liu duké
uluk; no ninia liafuan sira iha podér ne'ebé la baibain. Povu simu ho
ksolok sira-nia pastor doben, ne'ebé fila mai sira husi rate nia ninin.
Sira rasik foin mai husi tau matan ba moras-na'in no ema ne'ebé besik
atu mate, no sira sente, liu duké uluk, evanjelhu nia folin.

Zwingli to'o ona ba komprensaun moos liu kona-ba evanjelhu nia
lia-loos sira, no sente kompletu liu iha nia an rasik evanjelhu nia
podér atu hafoun. Ema nia monu no redensaun nia planu mak asuntu
ne'ebé nia ko'alia barak liu. “Tha Adao,” nia dehan, “ita hotu mate ona,
monu kle'an iha korrupsaun no kondenasaun’—Wylie, b. 8, ch. 9.
“Kristu ... sosa ona ba ita redensaun ida ne'ebé la iha rohan.... Ninia
terus mak ... sakrifisiu ida ba rohan-laek, no iha efeitu ba nafatin atu
kura; nia kumpre Maromak nia justisa ba nafatin ba sira hotu ne'ebé
fiar ba nia ho fiar ne'ebé metin no la nakdoko.” Maibé nia hanorin
moos katak, tanba Kristu nia grasa, ema la livre atu kontinua iha sala.
“Iha ne'ebé de'it iha fiar ba Maromak, iha ne'eba Maromak iha; no iha
ne'ebé de'it Maromak hela, iha ne'eba iha laran-manas ida ne'ebé
hasa'e no duni ema ba hahalok di'ak sira’—D’Aubigne, b. 8, ch. 9.

Ema iha interese tebes ba Zwingli nia prega, to'o katedral nakonu-
tebes ho ema lubun ne'ebé mai atu rona nia. Neineik-neineik, tuir sira
bele simu, nia loke lia-loos ba ninia rona-na'in sira. Nia kuidadu atu la
hatama, iha haht, pontu sira ne'ebé sei halo sira hakfodak no halo sira
iha hanoin-aat uluk. Ninia servisu mak atu manan sira-nia laran ba

Kristu nia hanorin, halo sira-nia laran maus ho Ninia domin, no tau
nafatin Ninia ezemplu iha sira-nia oin; no bainhira sira simu
evanjelhu nia prinsipiu sira, sira-nia fiar no lisan superstisaun nian sei
monu duni.

Ba-oin neineik Reforma la'o iha Zurique. Ho ta'uk ninia inimigu
sira hamri'ik atu kontra maka'as. Tinan ida uluk, monje husi
Wittenberg hato'o ona ninia Lae ba Papa no imperadér iha Worms,
no agora buat hotu hatudu katak iha Zurique mos sei iha kontra
hanesan ba Papa nia ezijénsia sira. Sira ataka Zwingli dala barak. Iha
kantaun papista sira (kantaun = estadu ki'ik iha Suisa), dala ruma sira
lori evanjelhu nia dixipulu sira ba sunu iha ai-lakan, maibé ida ne'e
seidauk natoon; erezia nia mestre tenke halo nonok. Tanba ne'e bispu
Konstansa nian haruka delegadu na'in-tolu ba Konsellu Zurique nian,
akuza Zwingli katak nia hanorin povu atu viola igreja nia lei sira, no
nune'e halo perigu ba sosiedade nia dame no orden di'ak. Se ema
hasai igreja nia autoridade, nia dehan, anarkia sei mosu iha fatin hotu.
Zwingli hatan katak tinan haat ona nia hanorin evanjelhu iha Zurique,
‘ne'ebé hakmatek no iha dame liu duké sidade seluk iha
konfederasaun” “Nune'e;” nia dehan, “Kristianizmu la'6s protesaun
di'ak liu ba seguransa jeral ka?”—Wylie, b. 8, ch. 11.

Delegadu sira aviza ona konselleiru sira atu hela nafatin iha igreja,
ne'ebé, sira deklara, iha ninia li'ur la iha salvasaun. Zwingli hatan:
“Keta husik akuzasaun ne'e halo imi nakdoko. Igreja nia fundasaun
mak Fatuk hanesan, Kristu hanesan, ne'ebé f6 naran ba Pedro tanba
nia rekonese Nia ho laran-metin. Iha nasaun hotu, se de'it mak fiar ho
ninia laran tomak ba Na'i Jesus, Maromak simu nia. Iha ne'e duni mak
igreja, ne'ebé iha ninia li'ur ema ida labele hetan salvasaun’—
D’Aubigne, London ed., b. 8, ch. 11. Hanesan enkontru nia rezultadu,
bispu nia delegadu ida simu fiar reformadu.

Konsellu la hakarak foti asaun hasoru Zwingli, no Roma prepara
ataka foun ida. Bainhira Reformador hatene kona-ba ninia inimigu

sira-nia planu aat, nia hakilar: “Husik sira mai; ha'u ta'uk sira hanesan
fatuk-ninin aas ida ta'uk tasi nia onda sira ne'ebé tarutu iha ninia
ain”—Wylie, b. 8, ch. 11. Ema igreja nian sira-nia esforsu halo de'it
kauza ne'ebé sira buka atu halakon la'o ba oin. Lia-loos kontinua fahe.
ITha Alemana lia-loos nia tuir-na'in sira, ne'ebé laran-monu tanba
Luther lakon, hetan aten-brani fali, bainhira sira haree evanjelhu nia
progresu iha Suisa.

Bainhira Reforma hametin iha Zurique, ninia fuan sira mosu moos
liu iha hapara hahalok aat no haburas orden no harmonia. “Dame hela
iha ami-nia sidade,” Zwingli hakerek; “la iha funu-malu, la iha
hipokrizia, la iha laran-moras, la iha konflitu. Unidade hanesan ne'e
bele mai husi ne'ebé, s6 husi Na'i, no ami-nia doutrina, ne'ebé enche
ami ho dame no devosaun nia fuan sira?”—Ibid., b. 8, ch. 15.

Vitéria sira ne'ebé Reforma hetan hamosu Romanista sira (Roma
nia apoiante) atu halo esforsu maka'as liu tan atu halakon Reforma.
Haree katak persegisaun hetan rezultadu uitoan de'it atu hapara
Luther nia servisu iha Alemana, sira deside atu hasoru reforma ho
ninia kilat rasik. Sira sei halo diskusaun publika (debate) ida ho
Zwingli, no tanba sira mak organiza buat hotu, sira sei hametin
vitoria hodi hili rasik, la'6s de'it funu nia fatin, maibé mos juis sira
ne'ebé sei deside entre sira ne'ebé debate. No se sira bele kaer
Zwingli dala ida iha sira-nia liman, sira sei kuidadu atu nia labele
halai. Bainhira lider halo nonok tiha, sira bele hamate Ialais
movimentu ne'e. Maibé sira subar didi'ak intensaun ida ne'e.

Sira marka debate ne'e atu halo iha Baden; maibé Zwingli la mosu.
Konsellu Zurique nian, ne'ebé suspeita papista sira-nia planu, no
hetan avizu husi ai-lakan sira ne'ebé sira sunu iha kantaun papista
sira ba sira ne'ebé rekonese evanjelhu, bandu sira-nia pastor atu tau
nia an iha perigu ne'e. Tha Zurique nia prontu atu hasoru partidariu
hotu ne'ebé Roma bele haruka; maibé atu ba Baden, iha ne'ebé lia-
loos nia martir sira-nia raan foin nakfakar, ne'e hanesan ba hasoru

mate ne'ebé serteza. Sira hili Oecolampadius no Haller atu
reprezenta Reformador sira, no Dr. Eck ne'ebé famozu, ho apoiu husi
doutoér no preladu matenek barak, mak Roma nia defensor.

Maske Zwingli la iha konferénsia, ema sente ninia influénsia.
Papista sira mak hili sekretariu hotu, no sira bandu ema seluk atu
hakerek nota, se lae sira sei hetan mate. Maske nune'e, loron-loron
Zwingli simu relatoriu loloos kona-ba buat ne'ebé ema ko'alia iha
Baden. Estudante ida ne'ebé tuir debate hakerek kalan-kalan
argumentu sira ne'ebé hato'o iha loron ne'e. Estudante seluk na'in-
rua simu knaar atu lori surat sira ne'e, hamutuk ho Oecolampadius
nia karta loron-loron nian, ba Zwingli iha Zurique. Reformador hatan,
fo konsellu no sujestaun. Nia hakerek ninia karta sira iha kalan, no
estudante sira fila ho karta sira ne'e ba Baden iha dadeer. Atu lohi
guarda sira ne'ebé hein iha sidade nia odamatan, mensajeiru sira ne'e
lori luhu ho manu sira iha sira-nia ulun leten, no guarda husik sira liu
sein hapara.

Nune'e Zwingli kontinua funu hasoru ninia inimigu matenek-
bosok sira. Nia “servisu barak liu,” Myconius dehan, “liuhusi ninia
meditasaun, ninia kalan sira la toba, no konsellu ne'ebé nia haruka ba
Baden, duké nia sei halo se nia rasik diskute iha ninia inimigu sira-nia
klaran”—D’Aubigne, b. 11, ch. 13.

Romanista sira, ne'ebé ksolok ona tanba hanoin sira sei manan,
mai Baden ho sira-nia roupa riku liu no nabilan ho joéia sira. Sira han
ho luxu, sira-nia meza nakonu ho hahan ne'ebé karun liu no tua-uvas
di'ak liu. Sira-nia knaar igreja nian nia todan sai kmaan ho festa no
han-hemu. Diferente tebes mak Reformadér sira, ne'ebé povu haree
hanesan pedinte lubun ida de'it, no sira-nia hahan simples halo sira
hela tempu badak de'it iha meza. Oecolampadius nia uma-na'in,
ne'ebé hetan oportunidade atu haree nia iha ninia kuartu, sempre
hetan nia estuda ka halo orasaun, no ho hakfodak boot nia relata
katak ereje ne'e, pelumenus, “devotu tebes.

Tha konferénsia, “Eck ho foti-an sa'e ba pulpitu ida ne'ebé hafurak
ho luxu, maibé Oecolampadius ne'ebé hattin an, ho roupa ki'ik, tenke
tuur iha ninia kontra-parte nia oin iha bankinu ai ida ne'ebé ema ko'a
la di'ak”—1Ibid., b. 11, ch. 13. Eck nia lian maka'as tebes no ninia fiar an
ne'ebé la iha rohan nunka falla. Ninia laran-manas hetan forsa husi
esperansa ba osan-mean no mos ba fama; tanba fiar nia defensor sei
hetan selu ida ne'ebé boot. Bainhira argumentu di'ak liu falla, nia uza
insultu, no mos lia-aat (juramentu).

Oecolampadius, ne'ebé hattn an no la fiar ninia an rasik, uluk ta'uk
atu tama debate ne'e, no nia tama ho deklarasaun solene: “Ha'u la
rekofiese medida seluk atu tesi lia, s6 Maromak nia liafuan."—Ibid., b.
11, ch. 13. Maske ninia hahalok maus no ho respeitu, nia hatudu katak
nia iha kbiit no la nakdoko. Bainhira Romanista sira, tuir sira-nia
lisan, buka autoridade husi igreja nia kostume sira, Reformador kaer
metin Eskritura Santu. “Kostume,” nia dehan, “la iha forsa iha ami-nia
Suisa, se la tuir konstituisaun; agora, iha fiar nia kestaun sira, Biblia
mak ami-nia konstituisaun.’—Ibid., b. 11, ch. 13.

Diferensa entre ema na'in-rua ne'ebé debate ne'e iha efeitu.
Reformadér nia argumentu ne'ebé kalma no moos, ne'ebé nia hato'o
ho maus no hattn an, tama ba ema sira-nia hanoin ne'ebé la gosta
Eck nia gaba-an no lian maka'as.

Diskusaun la'o loron sanulu-resin-ualu. ITha rohan papista sira ho
fiar an boot dehan sira manan. Delegadu barak liu hili Roma nia sorin,
no Dieta deklara katak Reformador sira lakon no katak sira, hamutuk
ho Zwingli, sira-nia lider, hasai ona husi igreja. Maibé konferénsia nia
fuan sira hatudu sorin ida ne'ebé mak hetan vantajen. Debate ne'e fo
forsa boot ba Protestante sira-nia kauza, no la kleur hafoin ne'e
sidade importante sira Berna no Basileia deklara katak sira hili
Reforma.

